
pain estoit pareil au pain du prophète qui estoit d'orge, de millet, et de veces tout ensemble. tellement que quant ung dévot religieux homme les alla une fois reoir et visiter le lieu et l'en eust mis de ce pain devant luy en l'hostellerie, il en embla tout en pleurant et l’emporte secrètement pour le monstrer à plusieurs comme pour miracle de ce que telz hommes et si sainctes gens rivoient de tel pain… Liv. I. Chap. 22.


II.

De la grant povrete que sainct Bernard et ses frères souffrirent à Clerevaulx et comment il envoie guérir du sel sans argent.



Ilz souffrirent en ce lieu et endurèrent au commencement si grant povreté que leur pain qui n'estoit pas d’aveine, car ils l'eussent réputé bien précieux, mais estoit d’autre plus povre et plus ville mixtion et sembloit mieux estre de terre que de farine. Leur potaige estoit de feuilles d'arbres cuytes en esté et de racines d'herbes en yver. Le fruit des faoux et autres fruits sauvages que la terre produit naturellement estoient leurs meilleures viandes. Leur vesture, tant en esté comme en yver, estoit une coule et une robe peu souvent renouvellée et estoient povrement chaussez de souliers souvent et longuement derompuz et descousuz premièrement qu'ils fussent réparez, lesquels par faulte de cuir, ils lyoient de cordes.

En cette grant povreté advint ung jour, que, entre les nécessitez, il n'y avoit grain de sel en toute la maison. Lors sainct Bernard appelle un des frères nommé Guibert et lui dist : --— Frère Guibert, prens nostre asne et t'en vas à la

